
1. Իրավական ակտի ընդունման անհրաժեշտությունը (նպատակը)
[bookmark: _GoBack] «Գույք հետ վերցնելու և հատկացնելու մասին» Հայաստանի Հանրապետության կառավարության որոշման նախագծի ընդունումը պայմանավորված է Հայաստանի Հանրապետությունում Սահմանադրական դատարանի հաշվեկշռում հաշվառված՝ շահագործման նորմատիվային ժամկետը լրացած ավտոմեքենաների, համակարգչային տեխնիկայի և գրասենյակային գույքի փոխարինման անհրաժեշտությամբ, ինչն էլ բխում է «Սահմանադրական դատարանի մասին» սահմանադրական օրենքի 2-րդ հոդվածի 3-րդ մասից, ըստ որի  Կառավարությունը Սահմանադրական դատարանին հատկացնում է առանձին շենք և անհրաժեշտ գույք՝ նրա բնականոն գործունեության ապահովման համար:
1. Ընթացիկ իրավիճակը և խնդիրները.
Հայաստանի Հանրապետության Սահմանադրական դատարանի հաշվեկշռում հաշվառված հիմնական միջոցների մի մասը մաշված և վնասված է, որի հետագա շահագործումը հնարավոր չէ, իսկ ՀՀ ֆինանսների նախարարության հաշվեկշռում հաշվառված գույքի մի մասը հնարավոր է ուղղել առաջացած կարիքի բավարարմանը: 
3.Նախագծի մշակման գործընթացում ներգրավված ինստիտուտները և անձինք.
Իրավական ակտի նախագիծը մշակվել է Հայաստանի Հանրապետության ֆինանսների նախարարության և Հայաստանի Հանրապետության Սահմանադրական դատարանի կողմից:
1. Ակնկալվող արդյունքը. 
Ծառայողական ավտոմեքենանների բաշխվածության օպտիմալացում, հնամաշ համակարգչային տեխնիկայի վերազինում, մաշված կահույքի և գրասենյակային գույքի փոխարինում:

«Գույք հետ վերցնելու և հատկացնելու մասին»  Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախuերի և եկամուտների էական ավելացում կամ նվազեցում չի նախատեսվում:

«Գույք հետ վերցնելու և հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտեր ընդունելու անհրաժեշտություն չկա: 
